
  

 

ᑐᓴᕋᑦᓭᑦ ᑐᓴᕐᑕᐅᑲᐱᒋᐊᓖᑦ 

 
ᒪᕐᕉᒃ ᐃᓅᒃ ᑐᖁᖓᑎᓪᓗᒋᒃ ᑕᑯᔭᐅᓚᐅᕐᑑᒃ ᐊᑯᓕᕕᒻᒥ 

 
ᑰᑦᔪᐊᖅ, ᑯᐯᒃ, ᔪᓓ 12, 2019 – ᔫᓂ 7-ᒥ, ᐊᑯᓕᕕᒻᒥ, ᒪᕐᕉᒃ ᑎᒦᒃ ᑕᑯᔭᐅᓚᐅᕐᑑᒃ ᕿᓂᕐᑎᓯᑎᓪᓗᒋᑦ 

ᑲᑎᕕᐅᑉ ᐳᓖᓯᖏᑦ ᐊᒻᒪᓗ ᓄᓇᓖᑦ. ᑖᒃᑯᐊ ᐅᑎᕐᒣᑐᕕᓂᐅᓚᐅᕐᑑᒃ ᖃᒧᑎᑲᓪᓚᑯᑦ ᒪᙯᑦᓱᑎᒃ. 

 

1:54-ᒥ ᐅᓪᓛᑯᑦ, ᓄᓇᓖᑦ ᓯᕗᓕᕐᑎᖓ ᐄᓓ ᐊᐅᓪᓚᓗᒃ ᑐᓴᕐᑎᓯᓚᐅᕐᑐᖅ ᑲᑎᕕᐅᑉ ᐳᓖᓯᖏᓐᓂᒃ ᒪᕐᕉᓂᒃ 

ᖃᒧᑎᑲᓪᓚᑑᓐᓂᒃ ᓇᒃᑲᓂᕃᑦᓱᓂ 20-ᓂᑦ 30-ᓄᑦ ᒣᓕᓂ ᐅᖓᓯᓐᓂᓕᒻᒥ ᓄᓇᓕᓐᓂᑦ, ᐃᖃᓗᑦᓯᐅᕆᐊᕐᓱᑎᒃ ᑕᓯᕐᒥ 

ᑌᒣᓕᔪᕕᓃᓐᓂᒃ. ᐃᓚᐅᔪᕕᓃᒃ ᐃᓄᓐᓄᑦ ᓯᑕᒪᓄᑦ, ᒪᕐᕈᓂᒃ ᖃᒧᑎᑲᓪᓚᓱᑎᒃ. 

 

ᓄᓇᓖᑦ ᕿᓂᕐᓂᒥᒃ ᑲᔪᓯᑎᑦᓯᓴᐅᑎᒋᓚᐅᕐᑐᑦ ᐃᑲᔪᕐᑕᐅᓱᑎᒃ ᑲᑎᕕᐅᑉ ᐳᓖᓯᖏᑦᑕ ᐳᓖᓯᖏᓐᓄᑦ. 

ᐃᑲᔪᕐᒥᑎᓪᓗᒋᑦ ᐅᓇᑕᕐᑎᓭᑦ ᐊᒻᒪᓗ ᑯᐯᑉ ᐳᓖᓯᖏᑦ ᕿᓄᕕᐅᓚᐅᕐᑑᒐᓗᐊᑦ, ᑭᓯᐊᓂ ᑯᐯᑉ ᐳᓖᓯᖏᑦᑕ 

ᐊᕐᖃᐅᒪᔫᕐᑎᖏᑦ ᐊᑯᓕᕕᓕᐊᕐᖃᔭᓚᐅᖕᖏᑐᑦ ᓯᓚᕐᓂᓗᒻᒧᑦ. 

 

ᕿᓂᕐᑐᓄᑦ ᒪᕐᕉᒃ ᐃᓅᒃ ᑎᒥᖏᒃ ᑕᑯᔭᐅᓚᐅᕐᑑᒃ. ᓯᕗᓪᓕᐅᑉ ᑎᒥᖓ ᑎᒍᔭᐅᓚᐅᕐᑐᖅ 1-ᓇᖕᖑᒐᓛᒥ ᐅᓪᓗᑯᑦ ᔫᓂ 

7-ᒥ, ᑐᖓᓕᐊ ᑎᒍᔭᐅᑎᓪᓗᒍ ᐃᑲᐅᕐᓂᖅ ᓈᑎᓪᓗᒍ.  

ᑲᑎᕕᐅᑉ ᓄᓇᓕᓕᒫᓂ ᐳᓖᓯᖏᑦ ᓄᐃᑕᐅᓯᒪᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓄᑦ 1996-ᒥ ᐃᑲᔪᕐᑕᐅᓱᑎᒃ 

ᐃᓄᐃᑦ ᐱᔪᓐᓇᐅᑎᖏᓐᓄᑦ ᑭᒡᒐᑐᕐᑎᒪᕆᒻᒧᑦ ᑳᓇᑕᒥ ᐊᒻᒪᓗ Ministère de la Sécurité publique du 

Québec (ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᕕᖓ) ᓄᐃᑕᖏᓐᓇᑎᑦᓯᔨᐅᓚᖓᑎᓪᓗᒋᑦ ᓄᓪᓚᖓᓐᓇᑐᒥᒃ, 

ᑐᑮᕈᑎᑦᓯᑌᓕᓂᕐᒥᒃ ᐊᒻᒪᓗ ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᓐᓂᒃ ᓄᓇᕕᒻᒥ. ᑲᑎᕕᐅᑉ ᐳᓖᓯᖏᑦ 

ᐳᓖᓯᓐᓂᐊᕕᓖᑦ ᐃᓘᓐᓀᓂ 14-ᓂ ᓄᓇᓕᓐᓂ. ᐱᒐᓱᐊᒐᖏᑦ ᑲᑎᕕᐅᑉ ᐳᓖᓯᖏᑦᑕ ᐊᒻᒪᓗ ᐃᓗᓐᓇᖏᑦᑕ 

ᑖᒃᑯᐊ ᐃᓚᖏᑦᑕ ᒪᓕᓪᓗᒍ ᐳᓖᓯᓐᓄᑦ ᐱᖁᔭᖅ ᓄᐃᑕᖏᓐᓇᑎᑦᓯᓂᖅ ᓄᓪᓚᖓᓐᓇᑐᒥᒃ, ᑐᑮᕈᓯᒪᖕᖏᓂᕐᒥᒃ 

ᐊᒻᒪᓗ ᑭᓇᓕᒫᒃᑯᑦ ᐊᑦᑕᓀᑦᑐᒦᑦᑎᑕᐅᓂᖏᓐᓂᒃ; ᐱᓂᕐᓗᑎᑦᓯᑌᓕᔨᐅᓗᑎᒃ ᐊᒻᒪᓗ ᓄᐃᑎᑦᓯᑌᓕᔨᐅᓗᑎᒃ 

ᐊᒻᒪᓗ ᐱᖁᔭᕐᓂᒃ ᓯᖁᒥᑕᐅᑎᑦᓯᑌᓕᔨᐅᓗᑎᒃ ᐱᖁᔭᐅᑉ ᐊᑖᒍᑦ ᐊᒻᒪᓗ ᑲᑎᕕᐅᑉ ᓄᓇᖁᑎᖓᓂ  

ᓄᓇᓖᑦ ᐱᖁᔮᐱᖏᑦᑕ; ᐊᒻᒪᓗ ᐱᖁᔭᕐᓂᒃ ᓯᖁᒥᑦᓯᔪᓂᒃ ᑎᒍᓯᔨᐅᓗᑎᒃ. 

mailto:media@krg.ca

